
 � Müasir dünyada ekoloji tarazlığın qorunma-
sı, suyun, havanın, torpağın çirklənmədən  mühafizə 
edilməsi ümumbəşəri problemdir. Bu problemlərin həlli 
Azərbaycanın da qarşısında duran strateji vəzifələrdən 
biridir. Bu, irihəcmli dövlət investisiyaları tələb edir. 
Azərbaycanda sovet hakimiyyəti dövründə ekoloji taraz-
lığın qorunması prioritet məsələ olsa da, müstəqilliyin 
əldə edilməsindən sonrakı ilk illərdə  ölkənin üzləşdiyi 
problemlər ekologiyaya xüsusi diqqət yetirilməsinə və 
investisiyaların yatırılmasına imkan vermirdi. 

Ona görə də həmin illərdə  
paytaxt Bakıda, Xəzərin sahil-
boyu zolağında, Sumqayıtda 
və digər yerlərdə ağır ekoloji 
fəsadlar meydana gəlmişdi. 
Son illərdə isə ölkəmizin 
sürətli iqtisadi inkişafı  eko-
loji problemlərin həllinə 
imkan yaratmış, ətraf mühitin 
qorunması dövlət siyasətinin 
əsas prioritetlərindən birinə 
çevrilmişdir. Nəticədə, 
Azərbaycanda ekoloji durumun 
sağlamlaşdırılmasına yönələn 
irimiqyaslı dövlət proqramları, 
böyük məbləğlərdə investisiya 
tələb edən iri layihələr həyata 
keçirilir.

Məlum faktdır ki, 
ölkəmizdə həyata keçirilən eko-
loji proqramların əsası 2003-cü 
ildə qoyulmuşdur. Azərbaycan 
Respublikasının Preziden-
ti  İlham Əliyev tərəfindən  
"Ekoloji cəhətdən dayanıqlı 
sosial-iqtisadi inkişafa dair" və 
"Meşələrin bərpa edilməsi və 
artırılmasına dair" 2 milli proq-
ram, daha sonra  isə "Abşeron 
yarımadasında təbii daş yataq-
larının səmərəli istifadəsi və 
inkişafı", "Yay-qış otlaqlarının, 
biçənəklərin səmərəli istifadə 
olunması və səhralaşmanın 
qarşısının alınmasına dair" 
və   "Azərbaycan Respublika-
sında Hidrometeorologiyanın 
inkişafı"na dair dövlət proq-
ramları təsdiq olunmuş və 
həmin istiqamətlərdə böyük 
işlər görülmüşdür. 

Mütəxəssislərin fikrincə, 
həmin istiqamətdə atılan ən 
önəmli addım "Azərbaycan 
Respublikasında ekoloji 
vəziyyətin yaxşılaşdırılmasına 
dair 2006-2010-cu illər üçün 
Kompleks Tədbirlər Planı" 
hesab olunur. Həmin plan 
Bakı və Bakı ətrafında, eləcə 
də Abşeron yarımadasında 
ekoloji böhran xarakteri almağa 
başlayan çirklənmənin qarşısını 
almaq üçün strateji əhəmiyyət 

kəsb etdi. Əvvəllər paytaxt 
Bakı ətrafında neft gölməçələri, 
məişət tullantılarının pri-
mitiv formada yandırılması 
nəticəsində paytaxtın üzərini və 
Abşeron yarımadasını bürüyən 
qalın tüstü dumanı, çirkab 
sularının təmizlənməsi və axı-
dılması üçün yetərli infrastruk-
turun mövcud olmaması ekoloji 
vəziyyəti gərginləşdirirdi. 
Azərbaycan Prezidenti 
tərəfindən təsdiq edilmiş həmin 
plan məhz  ətraf mühitin möv-
cud  vəziyyətinin yaxşılaşdırıl-
masına yönəldilmişdir.

Adıçəkilən planın icrası 
zamanı əsas məqsəd o idi ki, 
Bakı buxtasının, Bibiheybət zo-
nasının, Heydər  Əliyev adına 
Beynəlxalq Hava Limanının 
ətrafının, eləcə də Abşeron ya-
rımadasının ekoloji problemləri 
aradan qaldırılsın. Belə 
problemlər isə az deyildi. Pay-
taxt ətrafındakı göllərin, neftlə 
çirklənmiş torpaqların, lay 
suları altında qalmış sahələrin 
və digər istehsal tullantıları ilə 

çirklənmiş ərazilərin ekoloji 
vəziyyətinin yaxşılaşdırılması 
əsas vazifə kimi qarşıya qoyu-
lurdu. Bundan başqa, Bakı və 
Sumqayıt şəhərlərində forma-
laşan tullantı kütlələrinin  idarə 
olunmasının təkmilləşdirilməsi 
və digər  məsələlər qarşıya 
qoyulmuşdu.

Xatırladaq ki, dövlət 
başçımızın Bakı və ətraf 
qəsəbələrinin sosial-iqtisadi 
inkişafına dair imzaladığı 
bütün proqramlarda prioritet 

istiqamətlərdən biri məhz 
ekoloji vəziyyətdir. Həmin 
proqramlar çərçivəsində 
Bakı şəhərinin və Abşeron 
yarım  adasındakı yaşayış 
massivlərinin kanalizasiya 
şəbəkələri ilə təmin edilməsi, 
mövcud təmizləyici qurğu-
ların yenidən qurulması və 
yeni təmizləyici qurğula-
rın  tikilməsi istiqamətində 
müasir  layihələr həyata 
keçirilməkdədir.  2011-ci ildə 
təsdiq edilən "Bakı şəhərinin 
və onun qəsəbələrinin sosial-
iqtisadi inkişafına dair yeni 
Dövlət Proqramı"nda  da eko-
loji vəziyyətin yaxşılaşdırılma-
sına yönələn layihələr müsbət 
nəticələr verir.

Ekoloq mütəxəssislərin 
fikrincə, Bakının ekoloji 
problemlərindən danışarkən, 
Xəzər dənizini  xüsusilə qeyd 
etmək zərurəti vardır.  Çün-
ki Xəzərin çirklənmədən 
mühafizəsi, onun nadir fauna-
sının qorunması üçün mühüm 

tədbirlərin görülməsi daha 
vacibdir.  Azərbaycan Xəzər 
dənizinin çirklənmədən qorun-
ması, orada yaşayan canlıların, 
xüsusən nərə balığı kimi dünya-
nın ən nadir balıq növlərindən 
birinin məhv olmaqdan 
xilas edilməsi istiqamətində  
birtərəfli qaydada irihəcmli 
investisiyalar sərf edən, zəruri 
infrastruktur yaradan ölkədir. 
Belə ki, Xəzərin   ekoloji   
vəziyyətinin   yaxşılaşdırılma-
sı   məqsədilə    Azərbaycan 

Respublikasinin   Prezidenti   
tərəfindən   2007-ci  il  20 iyun 
tarixində imzalanmış "Xəzər   
dənizinin çirklənmədən 
qorunması üzrə bəzi tədbirlər    
haqqında" sərəncamdan   
irəli   gələn məsələlərin həlli 
istiqamətində konkret tədbirlər 
həyata keçirilib. Müvafiq 
tədbirlərin həyata keçirilməsi 
sayəsində Xəzər ekosisteminə 
antropogen təsirləri azaltmaqla 
dənizin biomüxtəlifliyinin və 
istirahət-rekreasiya zolağının 
bərpası öz müsbət nəticələrini 
göstərir. Həmin sərəncama 
əsasən  Xəzər sahillərində 
beynəlxalq  standartlara cavab 
verən modul tipli lokal çirkab 
təmizləyici qurğular  quraşdı-
rılmışdır. Bu qurğular İtaliya, 
ABŞ, Almaniya, Tayvan, 
Türkiyə, Fransa istehsalı olan 
avadanlıqlardan ibarətdir. 
Həmin qurğular nefttutucu ava-
danlığı da nəzərə alsaq, gündə 
4070 kubmetr  çirkabtəmizləmə 
gücünə malikdir. 

Müvafiq hesabatlarda 
göstərilir ki, həmin qurğular-
dan Abşeron yarımadasının 
Bilgəh, Buzovna və Mərdəkan 
qəsəbələrində quraşdırılmışdır. 
Ekologiya və Təbii Sərvətlər 
Nazirliyinin məlumatlarında 
göstərilir ki, artıq Xəzər 
dənizinin ekoloji mühitinin 
mühafizəsi sisteminin beş 
stansiyası fəaliyyət göstərir. 
Çirkli sular ətraf mühit və 
insan sağlamlığına mənfi təsir 
göstərən inqrediyentlərdən (o 
cümlədən bəzi hallarda hər 
litrdə 2,3 milyon ədəd olan ba-
ğırsaq çöpü bakteriyalarından 
və normanı 100 dəfə üstələyən 
üzvi çirkləndiricilərdən) 
təmizlənərək 250-300 
metrədək dənizin dərinliyinə 
axıdılır. Aparılan monitorinq 
qısa zaman ərzində Xəzər 
dənizinin suyunun çirklənmə 
səviyyəsinin aşağı düşdüyünü 
göstərir. 

Azərbaycan Respublikası 
Dövlət Neft Şirkəti  tərəfindən 
yaradılan "Ekol Mühəndislik 
Xidmətləri" Qapalı Səhmdar 
Cəmiyyətinin  neftayır-

ma zavodlarında istehsalat 
prosesləri zamanı formalaşan 
tullantıların təmizlənməsi 
və zərərsizləşdirilməsi 
istiqamətində boyük iş görülür. 
Belə ki, Xəzər dənizinə, eləcə 
də ətraf mühitə atılan zərərli 
maddələrin miqdarı azaldılır.  
Ölkəmizdə ekoloji vəziyyətin 
yaxşılaşdırılması ilə əlaqədar 
ilk dəfə alternativ və bərpa 
olunan enerji mənbələrindən 
istifadəyə dair dövlət proqramı-
nın qəbul olunması da mühüm 
addımdır. Çünki Azərbaycan 
özünün əlverişli təbii şəraiti 
ilə kifayət qədər alternativ və 
bərpa olunan enerji potensialına 
malikdir. 

2004-cü ildə "Azərbaycan 
Respublikasında alterna-
tiv və bərpa olunan enerji 
mənbələrindən istifadə olun-
ması üzrə Dövlət Proqramı"nın 
təsdiq edilməsi bu sahədə çox 
mühüm addımdır. Bununla 
əlaqədar 2009-cu ildə Sənaye 
və Energetika Nazirliyinin 
tərkibində Alternativ və Bərpa 

Olunan Enerji Mənbələri üzrə 
Dövlət Agentliyi yaradılıb. 
Bunun nəticəsində 2011-ci ildə 
Qobustan rayonu ərazisində 
ölkədə ilk dəfə külək elektrik 
stansiyası işə salınmışdı.

Respublikada ən mühüm 
ekoloji layihələrdən biri də 
Bakıda məişət tullantıları-
nın yandırılması üçün yeni 
texnologiyalara əsaslanan 
zavodun tikilməsidir. Zavodun 
tikintisinə "Azərbaycan Res-
publikasında ekoloji vəziyyətin 
yaxşılaşdırılmasına dair 2006-
2010-cu illər üçün Kompleks 
Tədbirlər Planı" çərçivəsində 
Fransa  şirkəti tərəfindən baş-
lanılmışdı. Həmin zavod  Ba-
laxanı qəsəbəsində -- 20 hektar 
ərazidə inşa olunub. Onun illik 
gücü 500 min ton təşkil edir. 
Iş prosesi zamanı bura 231,5 
milyon KVt saat enerji hasil 
etmək gücünə malikdir. Zavod 
2012-ci ilin sonundan tam 
fəaliyyətə başlayıb. İstehsalat 
gücünə görə müəssisə Şərqi 
Avropada və MDB məkanında 
bu tipli iri zavoddur. 

Bir qədər geriyə nəzər sala-

raq xatırladaq ki, Azərbaycanda 
ekoloji vəziyyətin yaxşılaş-
dırılması sahəsində mühüm 
mərhələlərdən biri də  2010-cu 
il olmuşdur.  Belə ki, həmin 
il fevralın 18-də ölkə Pre-
zidenti ekoloji problemlərə 
həsr olunmuş xüsusi müşavirə 
keçirdi. Elə həmin müşavirədə 
2010-cu il Prezident İlham 
Əliyev tərəfindən "Ekologiya 
İli" elan edildi. Ekologiya  ili 
çərçivəsində də bölgələrdə 
milyonlarla ağac əkildi, ətraf  
mühit problemlərinə dair 
ictimai müzakirələr aparıldı və 
digər mühüm tədbirlər həyata 
keçirildi. Bir  sözlə, bu gün 
Azərbaycanda  təbiətin qorun-
ması, ekoloji tarazlığın bərpası 
dövlətin nəzarətindədir. Dövlət 
başçısının bu məsələni daim 
diqqət mərkəzində saxlaması  
uğurlu perspektivlərdən xəbər 
verir.

İsaq ƏMƏNULLAYEV, 
 "Xalq qəzeti"

Təbiət və biz

Ekoloji problemlərin diqqət mərkəzində 
saxlanılması uğurlu perspektivlərdən xəbər verir

 � Bəyimli qəsəbəsinə gəlməyimiz təsadüfi deyildi. 
Rayon icra hakimiyyətində dedilər ki, pambıq yığımına ilk 
dəfə bu qəsəbənin fermerləri başlayıblar. Sözün düzü, xəbər 
bizdə xoş bir maraq və bir qədər də təəccüb doğurdu. Axı, 
indi avqust ayının 16-dır. Çox yerdə hələ becərmə işləri 
aparılır. Ötən illərdən yaxşı xatırlayırıq ki, əvvəllər pambıq 
yığımı avqust ayının axırlarında, sentyabr ayının əvəllərində 
başlanırdı.

Fermer Namiq İsmayılov bu 
təəccüb və marağımızı dərhal hiss 
etmişdi deyə, gülə-gülə qolumuz-
dan tutub bizi durna qatarı kimi 
cərgələnən pambıq kollarının yanı-
na gətirdi:

– Haqlısınız, həqiqətən qabaq-
lar yığıma avqustun axırlarında 
başlayırdıq. İndi isə gördüyünüz 
kimi, yığıma ən azı 10-15 gün tez 
başlamışıq. Səbəb isə çox sadədir: 
Əvvəla, biz bu il yeni, daha tez 
yetişən və məhsuldar sortlar 
əkmişik. Digər tərəfdən, səpini 
vaxtında aparmışıq, aqrotexniki qul-
luq, ziyanvericilərə qarşı mübarizə 
tədbirləri gecikdirilməyib. Nəticə 
isə, necə deyərlər, göz qabağındadır.

Biz pambıq sahələrinə günün 
sonuna yaxın gəlmişdik. Dolu 
bardanlar diqqətimizi cəlb etdi. 
Məlum oldu ki, elə pambıqçılar var 
ki, ilk yığım günü  50-60 kiloqram 
məhsul toplayıblar. Namiq İsmayı-

lov söhbət əsnasında onu da bildirdi 
ki, uzun illərdən sonra ilk dəfədir 
bu sahələrdə pambıq əkib:

– Bizim camaatda pambıqçılığa 
böyük həvəs və maraq var. Ancaq 
təəssüf ki, uzun illər bu qiymətli 
bitki əkilmədi, yaddan çıxdı, 
gözdən düşdü. Daha doğrusu, min-
bir zəhmətlə yetişdirdiyimiz məhsul 
əlimizdə qaldı, alan olmadı. Bu 
ildən isə pambıqçılığa münasibət 
kökündən dəyişdi. Bizə də qol-
qanad verən elə bu oldu. Hələlik 30 
hektarda pambıq əkmişik. Sağlıq 
olsun, gələn il bu sahələri ən azı 2-3 
dəfə artırmağı qərara almışıq. Bu 
gün pambıq əkinini bərpa edən biz 
fermerlər  bu gəlirli ənənəvi sahəni 
bərpa etdiyinə görə ilk növbədə 
ölkə Prezidenti İlham Əliyevə öz 
dərin minnətdarlığımızı bildiririk.

Pambıq yığımına ilk başlayan 
fermerlərdən biri də Dəli Quşçu 
kəndində Valeh Hüseynovdur. O, 

sevincini gizlədə bilmir:
– Sahələrdəki məhsula baxanda, 

adama elə gəlir ki, torpaq da bu 
qiymətli məhsul üçün darıxıbmış. 
Ona görə də səxavətini əsirgəmədi, 
bol məhsul yetişdi. Pambıq həm 
bol qazanc, həm də məşğulluq 
deməkdir. Digər tərəfdən, biz 
pambığın dilini, necə deyərlər, 
yaxşı  bilirik. Əvvəllər, gördüyünüz 
bax, bu çöllərin hamısında pam-
bıq əkilirdi. O illərlə müqayisədə 
indi hələ ki, az əkmişik. Ancaq 
indidən onlarla kənd sakini bizimlə 
birləşməyi, pambıq əkini sahələrini 
genişləndirməyi qərara alıb.

Biz Bəyimli qəsəbəsində Fikrət 
İsmayılovun, Yarməmmədbağı 
kəndində Harun Kərimovun, Qoşa-
oba kəndində Elxan Məmmədovun, 
Körpükənddə Möhübbət Os-
manovun başçılıq etdiyi fermer 
təsərrüfatlarını da gəzdik. Hər yerdə 
bol pambıq məhsulunun yetişdiril-
diyinin şahidi olduq. Bu işə stimul 
verən əsas səbəblərdən biri də hazır 
məhsulun alıcılarının qabaqca-
dan bəlli olmasıdır. Fermerlərdən 
öyrəndik ki, Zərdab fermerləri 
"Ağcabədi CTZ Aqro" MMC, 
Ucar MKT və "Zərdab" ATCS-lə 
müqavilə bağlayırlar.

Pambıqçılığın inkişaf 
etdirilməsi istiqamətində ölkə 

Prezidenti İlham Əliyevin tapşı-
rıq və tövsiyələrinə uyğun olaraq 
rayonda konkret tədbirlər həyata 
keçirilmiş, nəticədə cari ildə 874 
hektar sahədə bol məhsul yetiş-
dirilmişdir. Havaların əlverişsiz 
keçməsi belə, Zərdab rayonunun 
kənd əməkçilərinə bol məhsul 
yetişdirməyə mane ola bilməyib.  

 2016-cı ilin məhsulu üçün 17 
min 7 hektar sahədə payızlıq taxıl 
əkilmiş və vaxtında lazımı aqrotex-
niki tədbirlər həyata keçirilmişdir. 
Taxıl biçini uğurla başa çatdırıl-
mış, 6342 hektar sahədən 18 min 
80 ton arpa,  10 min 665 hektar 
sahədən isə 3 min 401 ton buğda 
istehsal olunmuş, ümumilikdə 
rayon üzrə 52 min 101 ton taxıl 
istehsal olunmuşdur. Hər hektardan 
məhsuldarlıq 30,6 sentner olmaqla, 
ötən ilin müvafiq dövrünə nisbətən 
məhsul istehsalı 2 min 251 ton 
artmışdır. Taxılçılıq üzrə 3 toxum-
çuluq təsərrüfatı fəaliyyət göstərir. 
2016-cı ilin məhsulu üçün 259,0 
hektar sahəyə toxum səpilmişdir ki, 
bunun 88 hektarı arpa, 171 hektarı 
isə buğdadır. 780 ton toxumluq taxıl 
istehsal olunmuş, hər hektardan 

məhsuldarlıq 30,1 sentner olmuşdur.
Ümümiyyətlə, 195,1 hektar 

sahədən 3 min 685 ton kartof, 154 
hektar sahədən 1696 ton tərəvəz 
yığılmış, 231,2 hektarda bostan 
bitkiləri, 454 hektarda qarğıdalı, 
70,5 hektarda çəltik, 31 hektarda 
günəbaxan əkilmişdir. Rayonun 
tarixində ilk dəfə olaraq 0,5 hektar 

ərazidə Abşeron zəfəranı yetişdi-
rilmiş, 20 hektar sahədə nar bağı 
salınmışdır.

Rayonda iribuynuzlu mal-
qaranın sayı 54 min 520 başa, 
qoyun-keçilərin sayı 113 min 279 
başa çatmışdır. Bu da keçən ilin 
eyni dövrü ilə müqayisədə müvafiq 
olaraq 236 və 488 baş çoxdur.

Mal-qaranın qaba yemə olan 
tələbatını ödəmək məqsədilə 1136,6 
hektar sahədə təzə yonca əkilmiş, 
ümumilikdə 18 min 98 hektar yonca 
sahəsindən 80 min 100 ton qaba 
yem tədarük olunmuşdur. 

Rayonda suvarma işini daha 
da yaxşılaşdırmaq və məhsul 
istehsalçılarının  suvarma suyuna 
olan tələbatını ödəmək üçün xeyli 
iş görülmüşdür. Az bir vaxtda 23 
nasos, 4 elektrik mühərriki əsaslı 

təmir olunmuş, 353,3 kilometr 
uzunluğunda suvarma kanalı lildən 
təmizlənmiş, 39 hidrotexniki 
qurğu, 2 mülki istehsal binası cari 
təmir olunmuş, 17 min 7 hektar 
taxıl sahəsi, 18 min 98 hektar 
yonca  sahəsi, 1168 hektar çoxillik 
əkmələr, 154 hektar tərəvəz sahəsi, 
1932 hektar həyətyanı sahə suvarıl-

mışdır.
Azərbaycan Respublikası 

və Dünya Bankının vəsaiti he-
sabına həyata keçirilən Sudan 
İstifadəedənlər Birliklərinin İnkişa-
fına Dəstək layihəsi çərçivəsində 3 
min 229 hektarı əhatə edən suvar-
ma və drenaj kanallarının bərpası 
işlərinə başlanılmışdır. Əkinlərin 
suvarılmasında fasilələrin yaran-
maması üçün alternativ suötürücü 
kanal qazılmışdır. 33 kilometr 
uzunluğunda suvarma kanalında 
lildən təmizləmə işləri görülmüş, 
105 hidrotexniki qurğu təmir olun-
muş və kollektor-drenaj şəbəkəsi 
təmizlənmişdir.

 "Aqrolizinq" ASC-nin Ucar 
Regional nümayəndəliyinin Zərdab 
Rayon bölməsi tərəfindən torpaq 
mülkiyyətçilərinə güzəştli şərtlərlə 

4 min 747 ton azot, 430 litr amin 
duzu, 50 ton fosfor gübrəsi və s. 
satılmış, 3 taxılbiçən kombayn 
alınmışdır. İpəkçiliyin inkişaf 
etdirilməsi ilə bağlı Azərbaycan 
Respublikası Prezidenti  İlham 
Əliyevin qarşıya qoyduğu 
vəzifələrin icrası istiqamətində də 
xeyli iş görülmüşdür. Rayon üçün 
20 qutu nəzərdə tutulduğu halda, 
150 qutu inkubasiya olunmuş bara-
ma qurdu toxumu kümçülərə pay-
lanmış, normal bəsləmə aparılmış, 
nəticədə 5 min 710 hektar barama 
yığılaraq "Şəki-İpək" ASC-yə təhvil 
verilmişdir. Mövsümü işlərdə 225 
rayon sakini çalışmışdır.

Bütün bu sadalaqdıqla-
rımız, əlbəttə, hələ son hədd 
deyil. Tarlalarda, bağ-bostan 
sahələrində məhsul çoxdur. Heç 
şübhəsiz, zərdablı fermerlər, kənd 
adamları ilin sonuna kimi kənd 
təsərrüfatı məhsulları sahəsində öz 
göstəricilərini daha da artıracaq-
lar. Pambıqçıların ilk günlərdən 
götürdükləri sürət bunu bir daha 
sübut edir. Zərdab son illər bütün 
sahələrdə olduğu kimi, kənd 
təsərrüfatı məhsulları istehsalı 
sahəsində də yüksək nəticələr 
əldə etmək haqqında qarşıya 
qoyduğu mərama əməl etməkdə 
iddialıdır. Çünki ölkə Prezidenti 
İlham Əliyevin strateji sahə olan 
taxılçılığın, pambıqçılığın, barama-
çılığın daha da inkişaf etdirilməsi 
istiqamətində atdığı addımlar, 
imzaladığı fərman və sərəncamlar, 
qarşıya qoyduğu konkret vəzifələr 
onları daha da həvəsləndirmiş, 
əlavə güc və stimul vermiş, daha 
yüksək nəticələr qazanmağa ruh-
landırmışdır.

Ziyəddin SULTANOV, 
 "Xalq qəzeti"nin  

bölgə müxbiri

Amma yığılan və bol olan təkcə pambıq deyil...

         pambıq yığımı başlandı       Zərdabda

İnsan alveri 
qurbanlarına müvafiq 
yardımlar göstərilib

 � Azərbaycan Respublikası Əmək 
və Əhalinin Sosial Müdafiəsi Nazirliyinin 
tabeliyindəki İnsan Alveri Qurbanlarına 
Yardım Mərkəzi cari ildə ümumilikdə 65 
nəfər şəxsə müvafiq yardımlar göstərib. 

Onlardan 50 nəfərini Daxili İşlər Nazirliyinin İn-
san Alverinə Qarşı Mübarizə Baş İdarəsi tərəfindən 
yönləndirilmiş insan alveri qurbanları, 15 nəfərini isə 
ixtisaslaşmış QHT-lər tərəfindən istiqamətləndirilən, insan 
alverinin qurbanına çevrilmək riski ilə üzləşən şəxslər 
(potensial insan alveri qurbanları) təşkil edib. 

Həmin insanların bir çoxu ehtiyaclarına uyğun ola-
raq eyni vaxtda bir neçə yardım növü ilə təmin ediliblər. 
Ümumilikdə 20 nəfərə hüquqi, 36 nəfərə psixoloji, 6 
nəfərə tibbi yardım göstərilməsi üçün aidiyyəti işlər apa-
rılıb. Həmçinin mərkəzin müraciəti əsasında 17 nəfərin 
məşğulluğunun təmin edilməsi, 3 nəfərin peşə hazırlığına 
cəlb olunması üçün Əmək və Əhalinin Sosial Müdafiəsi 
Nazirliyi yanında Dövlət Məşğulluq Xidməti tərəfindən 
müvafiq tədbirlər görülüb. Hazırda həm insan alveri 
qurbanları, həm də potensial insan alveri qurbanlarının bir 
qismi ilə işlər davam etdirilir. 

Qeyd etmək lazımdır ki, mərkəz cari ilin ötən 
dövründə respublikamızın regionlarında yerləşən peşə 
məktəbi və liseylərdə "İnsan alverinə qarşı mübarizə" 
mövzusunda maarifləndirici tədbirlər keçirib. ƏƏSMN-
nin ictimaiyyətlə əlaqələr şöbəsindən bildiriblər ki, bu 
tədbirlər son günlərdə Ədliyyə Nazirliyinin Penitensiar 
Xidmətinin 4 saylı qadın cəzaçəkmə müəssisəsində davam 
etdirilib. Mərkəzin əməkdaşları müəssisədə cəza müddəti 
başa çatmaqda olan qadınlara insan alveri anlayışı, onun 
növləri, insan alveri ilə mübarizə formaları, insanların 
hansı hallarda insan alveri qurbanına çevrilmək riski ilə 
üzləşdikləri və belə hallardan qorunmaq yolları, həmçinin 
uşaq və qadınlar üçün fəaliyyət göstərən sığınacaq-
lar barədə məlumatlar veriblər. Onlara maarifləndirici 
bukletlər və kitabçalar, müvafiq mövzuda sosial çarxın əks 
olunduğu disklər təqdim olunub, eyni zamanda, aidiyyəti 
mövzuda sualları cavablandırılıb. 

Aparılan maarifləndirmə tədbirləri Azərbaycan 
Respublikası Prezidentinin 2014-cü il 24 iyul tarixli 667 
nömrəli sərəncamı ilə təsdiq olunmuş "Azərbaycan Res-
publikasında insan alverinə qarşı mübarizəyə dair 2014-
2018-ci illər üçün Milli Fəaliyyət Planı"na əsasən həyata 
keçirilir. Qeyd olunan tədbirlərin bu həftə respublikanın 
ayrı-ayrı rayonlarında gənclər arasında davam etdirilməsi 
planlaşdırılıb.

Zərifə BƏŞİRQIZI,  
"Xalq qəzeti"


